
ԸՆԴՀԱՆՈՒՐ ԴՐՈՒՅԹՆԵՐ
1. Սույն կանոնակարգը (այսուհետ` Կանոնակարգ) սահմանում է Հայաստանի Հանրապետության մշակույթի նախարարության (այսուհետ` Նախարարություն) ներքին աուդիտի համակարգին ներկայացվող պայմանները և պահանջները (նպատակը, լիազորությունները և պարտականությունները): Ներքին աուդիտի համակարգը   ներքին   աուդիտի   իրականացման համար ՀՀ օրենսդրությամբ նախատեսված ընթացակարգերի, պահանջների և ներքին աուդիտի մասնակիցների իրավունքների և պարտականությունների  ամբողջությունն  է։ 
Նախարարությունում ներքին աուդիտը իրականացվում է՝ «Ներքին աուդիտի մասին» ՀՀ օրենքի, ՀՀ կառավարության 2011 թվականի  օգոստոսի 11-ի թիվ 1233-Ն որոշման, ՀՀ ֆինանսների նախարարի 2011 թվականի դեկտեմբերի 8-ի N 974-Ն, 2012 թվականի փետրվարի 17-ի թիվ 143-Ն և փետրվարի 23-ի թիվ 165-Ն հրամանների, ինչպես նաև Նախարարության կանոնադրության պահանջներին համապատասխան։ 
Ներքին աուդիտի են ենթարկվում Նախարարության ֆինանսական կառավարմանը, հսկողությանը առնչվող բոլոր գործառույթները։

2. Ներքին աուդիտի համակարգը գործում է կազմակերպության ղեկավարի (այսուհետ` Նախարար) անմիջական ենթակայությամբ։ 
3. Ներքին աուդիտի համակարգում Նախարարը.
1) ապահովում է ներքին աուդիտի համակարգի առկայությունը և  գործունեությունը.
2) սահմանում է ներքին աուդիտի Կոմիտե (այսուհետ` Կոմիտե).
3) հաստատում է ներքին  աուդիտի  կանոնակարգը,   վավերացնում  է ներքին աուդիտի ռազմավարական և տարեկան ծրագրերը.
4) խորհրդատվական ծառայությունների նպատակով նախաձեռնում է աուդիտ և աուդիտի առաջադրանքով սահմանում դրա խնդիրներն ու շրջանակը:
5) իրականացնում է ՀՀ օրենսդրությամբ սահմանված այլ լիազորություններ:
4. Ներքին աուդիտի Կոմիտեն (այսուհետ` Կոմիտե) Նախարարի կողմից սահմանվող և ղեկավարվող, ներքին աուդիտի համակարգի գործունեությանը աջակցող կոլեգիալ մարմին է:
 Կոմիտեն քննարկում է այն հարցերը, որոնք ներկայացնում է կազմակերպության ղեկավարը: Ներքին աուդիտի ստորաբաժանման ղեկավարի ներկայացվող հարցերը մինչև Կոմիտեի քննարկմանը ներկայացվելը պետք է քննարկվեն կազմակերպության ղեկավարի հետ: 

Կոմիտեն իր աշխատանքները կազմակերպում է նիստերի միջոցով, որոնք գումարվում են ըստ անհրաժեշտության: Նիստեր կարող են գումարվել Կոմիտեի նախագահի, անդամի, ինչպես նաև քարտուղարի առաջարկությամբ: Կոմիտեի նիստը վարում է Կոմիտեի նախագահը: Կոմիտեի նիստերին կարող են հրավիրվել Կոմիտեի նիստի օրակարգում ընդգրկված հարցերին առնչվող ու տիրապետող աշխատակիցները և պաշտոնատար անձիք: Կոմիտեն բաց քվեարկությամբ, ձայների պարզ մեծամասնությամբ ընդունում է խորհրդատվական բնույթի որոշումներ:
Կոմիտեի անդամները միայն Կոմիտեի քննարկմանը ներկայացվող հարցերի շուրջ կարող են դիմել ներքին աուդիտի բաժին պարզաբանումներ ստանալու համար: Եթե պարզաբանումների համար անհրաժեշտ է լրացուցիչ տեղեկատվությունը, ապա այդ տեղեկատվության տրամադրումը պետք է իրականացվի միայն Նախարարի գրավոր թույլտվության առկայության դեպքում: 
Կոմիտեի անդամները գաղտնի տեղեկատվությանը ծանոթանալու համար պետք է ունենան օրենքով սահմանված թույլտվություն: ՀՀ օրենսդրությամբ սահմանված կարգով գաղտնի ճանաչված տեղեկատվությունը ներքին աուդիտի կոմիտեն քննարկում է դռնփակ նիստի ընթացքում: Գաղտնի հարցերի վերաբերյալ Կոմիտեի անդամները քննարկուներ և պարզաբանումներ կարողեն ստանալ միայն Կոմիտեի նիստի ընթացքում:
Կոմիտեի այն անդամը, ով հանդիսանում է այն ստորաբաժանման կամ աուդիտի ենթակա միավորի ղեկավարը, որի գործունեությունը ենթարկվել է աուդիտի և որի արդյունքները քննարկվում են Կոմիտեի նիստում կամ Կոմիտեի նիստում քննարկվող հարցերը որևէ կերպ առնչվում են իրեն, չի կարող մասնակցել որոշում ընդունելու քվեարկությանը:
Կոմիտեի նիստերը անցկացվում են հաստատված օրակարգով, որը ներկայացվում է Կոմիտեի անդամներին քննարկումից առնվազն 3 աշխատանքային օր առաջ: Կոմիտեի նիստերը արձանագրվում են քարտուղարի կողմից և ստորագրվում նախագահողի կողմից 3 աշխատանքային օրվա ընթացքում: Կոմիտեի նիստի արձանագրությունների բնօրինակները պահվում են ներքին աուդիտի բաժնում, կրկնօրինակները տրամադրվում են Կոմիտեի անդամներին: Արձանագրության քաղվածքը կարող է տրամադրվել այն պաշտոնատար անձին` ում գործունեությանն առնչվում է Կոմիտեի նիստում կայացված որոշումը: 
5. Ներքին աուդիտը իրականացնում է Նախարարության աշխատակազմի ներքին աուդիտի բաժինը (այսուհետ՝ Բաժին)։
6. Ներքին աուդիտի ենթարկվող ստորաբաժանումների և ենթակա միավորների պաշտոնատար անձինք պարտավոր են համագործակցել ներքին աուդիտորների հետ և իրավունք չունեն չբացահայտելու իրենց հայտնի տեղեկությունները կամ մերժելու դրանց տրամադրումը:
ԳԼՈՒԽ 2.

Ներքին աուդիտի ստորաբաժանման լիազորությունները
7. Ներքին աուդիտն իրականացվում է ռազմավարական և տարեկան ծրագրերի հիման վրա՝ Նախարարին հավաստիացման կամ խորհրդատվական ծառայություններ մատուցելու միջոցով։ Հավաստիացման ծառայությունների համար նշանակված աուդիտորական առաջադրանքն համակարգային մոտեցմամբ իրականացվում է աուդիտի հետևյալ տեսակների միջոցով.

1) համապատասխանության աուդիտ,

2) կատարողականի աուդիտ,

3) համապատասխանության և կատարողականի աուդիտի տեսակների համակցություն:

Խորհրդատվական ծառայությունները ներքին աուդիտորների կողմից մատուցվող այն ծառայություններն են, որոնց ընթացքում նրանք գնահատում են կազմակերպության կառավարչական և ներքին հսկողական գործընթացները` տալով դրանց թույլ կողմերի բարելավման անհրաժեշտ ուղղությունները և հնարավոր լուծումները: Խորհրդատվական ծառայությունները կարող են ներառել.

1) խորհրդատվության մատուցում ղեկավարության որևէ մի գործառույթի իրականացման ընթացքում,

2) օժանդակություն նման գործընթացների իրականացման ընթացքում,

3) տարբեր բնույթի ուսուցողական և վերապատրաստման դասընթացների կազմակերպում և այլն:
8. Ներքին աուդիտն ընդգրկում է կազմակերպության գործունեությանն առնչվող բոլոր գործառույթները և կազմակերպության գործունեության արդյունքները: 

9. Բաժնի պետի և ներքին աուդիտորների համար հասանելի են Նախարարության գործունեության վերաբերյալ ամբողջ, այդ թվում գաղտնի տեղեկատվությունը` Հայաստանի Հանրապետության օրենսդրությամբ նախատեսված գաղտնի տվյալների հասանելիության կարգի համաձայն՝ բոլոր գրառումները, այդ թվում՝ էլեկտրոնային, որոնք անհրաժեշտ են աուդիտի իրականացման համար:
10. Բաժնի պետը և ներքին աուդիտորները իրավունք ունեն`
1) աջակցություն ստանալու այն միավորների ղեկավարներից և աշխատակիցներից որտեղ իրականացվում է աուդիտը. 
2) պատասխանատու աշխատակիցներից պահանջելու աուդիտի համար անհրաժեշտ ցանկանած տվյալներ և տեղեկություն։ Սույն դրույթի կատարման համար պատասխանատու անձանց ցանկը հաստատում է կազմակերպության ղեկավարը: 

3) պահանջելու, որպեսզի աուդիտի իրականացման ընթացքում աուդիտի ենթարկվող ստորաբաժանումները ապահովեն ներքին աուդիտորների  մուտքը կազմակերպության տարածքներ, ինչպես նաև հնարավորություն ստեղծվի նյութական արժեքները գույքագրելու կամ հաշվառելու՝ առկայությունը ստուգելու համար: Սահմանափակ մուտքով տարածքներ մուտքի թույլտվությունը տրվում է այդ իրավասությունը ունեցող պաշտոնատար անձի կողմից՝ Բաժնի պետի գրավոր հարցման հիման վրա:
4) գրավոր հարցումներ անել ինչպես կազմակերպության կառուցվածքային և առանձնացված ստորաբաժանումներին, այնպես էլ կազմակերպությունից դուրս: Անհրաժեշտությունից ելնելով Բաժնի պետը կարող է յուրաքանչյուր ստորաբաժանաման ղեկավարից պահանջել արտաքին հաստատման նամակների ուղարկումը գործընկերներին (այդ թվում՝ բանկեր, գրավատներ այլ պետական մարմիններ):
11. Բաժնի պետը օգտվում է նաև հետևյալ իրավունքներից՝

1) զեկուցում է Նախարարին աուդիտի իրականացման խոչնդոտների և խնդիրների վերաբերյալ.
2) առաջարկում է Նախարարին` փորձագետ նշանակել, եթե ներքին աուդիտի իրականացման համար պահանջվում են հատուկ գիտելիքներ և հմտություններ.

3) համագործակցում է Կոմիտեի անդամների հետ, Կոմիտեի նիստերին մասնակցում է քարտուղարի կարգավիճակով` առանց քվեարկելու իրավունքի, ապահովում է Կոմիտեի կազմակերպչական և տեխնիկական աշխատանքները։
4) մասնակցում է ֆինանսական հաշվետվությունների, կառավարչական գործընթացների քննարկումներին, բարձրացնում է ռազմավարական և գործառնական զարգացումներին, ռիսկերի բարձր աստիճան ունեցող համակարգերին և ընթացակարգերին վերաբերվող հարցեր.
5) Բաժնի գործառնությունները ապահովելու նպատակով Նախարարի և Կոմիտերի քննարկմանն է ներկայցնում նաև վարչարարությանն առնչվող առաջարկություններ.  

6) կատարում է իր լիազորություններից բխող այլ առաջարկություններ:
12.  Նախարությունից դուրս Բաժնի պետը և ներքին աուդիտորները օգտվում են իրավական ակտերով իրենց վերապահված լիազորություններից:
13. Բաժնի պետը և ներքին աուդիտորներն օրենքով նախատեսված լիազորությունները իրականացնելիս պարտավոր են.
1) հետևել   ներքին   աուդիտի   ստանդարտներին,   ներքին   աուդիտորների վարքագծի    կանոններին,   ներքին   աուդիտի   կանոնակարգին    և   լիազոր   մարմնի հաստատած ներքին աուդիտի մեթոդաբանությանը.
2) չհրապարակել և չտրամադրել գործունեության ընթացքում կամ արդյունքում իրենց հայտնի դարձած տեղեկությունները՝ բացառությամբ օրենսդրությամբ նախատեսված դեպքերի.
3) գիտակցաբար չմասնակցել անօրինական գործողությունների և կատարել աշխատանքներ, որոնք վարկաբեկում են ներքին աուդիտորի մասնագիտությունը և Նախարարությանը։
14. Բաժնի պետը պատասխանատու Է բաժնի ընդհանուր գործունեության համար և պարտավոր է՝
1) պատրաստել և ներկայացնել Նախարարին ու Կոմիտեին ներքին աուդիտի կանոնակարգի նախագիծը, ներքին աուդիտի ռազմավարական և տարեկան ծրագրերը.
2) ներքին աուդիտորներին՝ ըստ նրանց գիտելիքների և հմտությունների բաժանել իրականացման ենթակա աուդիտորական առաջադրանքները.
3) կազմել և Նախարարին ու Կոմիտեին ներկայացնել ներքին աուդիտի տարեկան հաշվետվությունը.
4) հետևել ներքին աուդիտի տարեկան ծրագրի կատարմանը և ներքին աուդիտի մեթոդաբանության իրականացմանը.
5) անհրաժեշտության դեպքում, խորհրդակցելով լիազոր մարմնի հետ, մշակել առանձին մեթոդաբանություն Բաժնի գործունեության համար.
6) Բաժնի գործունեության ընթացիկ ուսումնասիրությունների՝ ներքին գնահատումների միջոցով իրականացնել աուդիտի որակի երաշխավորման ծրագիր՝ անհրաժեշտության դեպքում ներգրավելով նաև արտաքին խորհրդատուների։
15. Աուդիտի կատարման ընթացքում եթե բացահայտվում են կեղծիքի նշաններ, ապա ներքին աուդիտորներն այդ մասին տեղեկացնում են Բաժնի պետին, ով սահմանված կարգով տեղեկացնում է Նախարարին և Կոմիտեին:
16. Ներքին աուդիտորները չեն կարող հավաստիացման գործունեություն իրականացնել այնպիսի գործունեության կամ աուդիտի միավորի մասով, որոնց նրանք վերջին մեկ տարվա ընթացքում մատուցել են խորհրդատվական ծառայություններ կամ որոնց կազմում աշխատել են:
17. Բաժնի պետը և ներքին աուդիտորները, բացի աուդիտին առնչվող աշխատանքներից Նախարարությունում այլ գործառույթներ և աշխատանքներ իրականացնելու  իրավունք չունեն:
18. Լիազոր մարմնի կողմից իրականացվող արտաքին գնահատումների ընթացքում Բաժինը տրամադրում է իրավական ակտերով սահմանված տեղեկատվություն, ինչպես նաև կարող է մշակել լրացուցիչ մեխանիզմներ աջակցություն իրականացնելու համար։
ԳԼՈՒԽ 3.

Ներքին աուդիտի միջավայրի սահմանումը և դրա փաստաթղթավորումը

20. Ներքին աուդիտն ընդգրկում է Նախարարության գործունեությանն առնչվող բոլոր գործառույթները և նախարարության գործունեության արդյունքները, այսինքն նախարարության ներքին հսկողության ողջ համակարգը` ներառյալ բոլոր գործառնությունները, ռեսուրսները, ծառայությունները, ծրագրերը և այլ  իրավահարաբերություններից առաջացող խնդիրները:
21. Ներքին աուդիտի շրջանակներում Բաժնի պետը Նախարարին ներկայացնում է Նախարարության ներքին հսկողության համակարգի համապատասխանության, հուսալիության և արդյունավետության մասին պատշաճ գնահատական։

22. Բաժինը պատասխանատու Է Նախարարության ենթակայությամբ գործող ՊՈԱԿ-ների, ՓԲԸ-ների և նրանց մասնաճյուղերի, ներկայացուցչությունների, Նախարարության աշխատակազմի կառուցվածքային ստորաբաժանումների, առանձնաված ստորաբաժանումների,  այլ ստորաբաժանումների, գործընթացների, ծրագրերի ներքին աուդիտի իրականացման համար։
23. Ներքին աուդիտի ենթակա միավորները պետք է սահմանեն իրենց կողմից իրականացվող բիզնես գործընթացների նկարագրերը և կազմեն գծապատկերները: Ինչպես նաև պետք է հստակ սահմանեն իրենց բիզնես գործընթացների իրականացման ենթագործառույթները, այնպես, որ այդ նկարագրերին ծանոթացող աուդիտորը հստակ պատկերացում կազմի իրականացվող քայլերի և այդ աշխատանքների իրականացման համար պատասխանատուների կողմից կատարվող աշխատանքների մասին: 
Գլուխ 4. Տարեկան և ռազմավարական պլանավորման ընթացքում ռիսկերի գնահատման հետ կապված հարցերի արտացոլումը կանոնակարգում
24. Ներքին աուդիտը չի հանդիսանում Նախարարության կառավարչական գործընթացի մաս կամ ռիսկերի կառավարման համար պատասխանատու, ուստի Նախարարությունում կառավարչական և ռիսկերի կառավարման գործընթացների, ինչպես նաև ներքին հսկողության համակարգի համար պատասխանատվությունը, ներառյալ խարդախության կանխումը, բացահայտումը և ուսումնասիրումն ամբողջովին հանդիսանում է Նախարարի և Կոմիտեի պատասխանատվությունը, ովքեր պարտավոր են ապահովել աշխատանքների և գործընթացների պատշաճ իրականացումը։ Աուդիտի բաժինը չպետք է կրի գործառնական բնույթի որևէ պատասխանատվություն։ Նախարարը և Կոմիտեն իրավունք ունեն ընդունել Աուդիտի բաժնի եզրակացությունները և կատարել տրված առաջարկությունները, կամ, հակառակ դեպքում, ընդունել այն ռիսկերը, որոնք բխում են դրանց չկատարումից։
Տարեկան և ռազմավարական ծրագրերի կազմման (պլանավորման) ընթացքում Բաժնի պետը Նախարարի հետ պետք է սկզբնական շրջանում լրացնի կազմակերպության ընդհանուր միջավայրի ստուգաթերթը /կից ձև թիվ 1/:
կից ձև թիվ 1
	N
	Վերահսկողության համակարգին վերաբերող հարցեր
	Այո
	Ոչ
	Մեկնաբանություն

	1)
	Գոյություն ունե՞ն արդյոք մշակված և ընդունված վարքագծի կանոններ:
	
	
	

	2)
	Կիրառվու՞մ են արդյոք պատժամիջոցներ վարքագծի կանոնների անհամապատասխանութ​յան դեպքերում:
	
	
	

	3)
	Արդյո՞ք ղեկավարության կողմից մշակվել են իրատեսական նպատակներ և պահաջներ աշխատակցի համար:
	
	
	

	4)
	Արդյո՞ք աշխատակիցների կատարողականը գնահատվում է` ի համեմատություն այդ նպատակների և պահաջների:
	
	
	

	5)
	Արդյո՞ք կազմակերպությունն ունի ներքին աուդիտի կոմիտե:
	
	
	

	6)
	Արդյո՞ք ներքին աուդիտի կոմիտեն նիստեր է հրավիրում բավարար պարբերականությամբ:
	
	
	

	7)
	Արդյո՞ք ներքին աուդիտի կոմիտեն ստանում է բավականչափ տեղեկատվություն` որոշումներ կայացնելու համար:
	
	
	

	8)
	Արդյո՞ք ռիսկերի կառավարման գործընթացը կիրառվում է կազմակերպության կողմից:
	
	
	

	9)
	Արդյո՞ք կազմակերպության ղեկավարը շեշտադրում է օրենքներին և այլ իրավական ակտերին համապատասխանության կարևորությունը:
	
	
	

	10)
	Արդյո՞ք գոյություն ունի հաստատված, արդիական և հստակ սահմանված կազմակերպաիրավական կառուցվածք:
	
	
	

	11)
	Արդյո՞ք հաշվետվողական և հաշվետվական կապերը սահմանված են ու հաղորդված են կազմակերպության ստորաբաժանումներին:
	
	
	

	12)
	Արդյո՞ք գոյություն ունի ներդրված համակարգ` կազմակերպության գործունեության գնահատման համար:
	
	
	

	13)
	Արդյո՞ք աշխատակիցների պարտականությունները նկարագրված են պաշտոնի անձնագրով կամ աշխատանքային պայմանագրերում:
	
	
	

	14)
	Արդյո՞ք գոյություն ունեն աշխատանքի բաշխման և գործառնությունների հաստատման կանոններ:
	
	
	

	15)
	Արդյո՞ք գոյություն ունի նոր աշխատակիցների համար աշխատանքներում ընդգրկվելու համար նախատեսված քաղաքականություն:
	
	
	

	16)
	Արդյո՞ք գոյություն ունի աշխատակիցների կատարողականի գնահատման համակարգ:
	
	
	

	17)
	Արդյո՞ք աշխատակիցները կարծում են, որ գնահատման գործընթացն անկողմնակալ է:
	
	
	

	18)
	Արդյոք գնահատման գործընթացը հաշվի է առնում էթիկայի (վարքագծի) և մասնագիտական ստանդարտները:
	
	
	


25. Ներքին աուդիտի ռազմավարական և տարեկան ծրագրերի կազմման համար Նախարարության աուդիտի միջավայրի բոլոր միավորները մինչև յուրաքանչյուր տարվա նոյեմբերի 1-ը Բաժին են ներկայացնում իրենց կողմից կազմված (լրացված) տվյալ տարվա ռիսկերի գնահատման տեղեկագիրը /կից ձև թիվ 2/, ինչպես նաև Բաժնի կողմից սահմանված ձևով պահանջվող տեղեկանքներ, հաշվետվություններ, այլ փաստաթղթեր և տվյալներ՝ Բաժնի կողմից սահմանված ժամկետներում: Անհրաժեշտությունից ելնելով կազմակերպությունում կարող է նախատեսվել ռիսկերի տեղեկագրերի միջոցով գնահատման ավելի հաճախ իրականացման դեպքեր` նման պահանջ առաջանալուց հետո 10 օրվա ընթացքում (Օրինակ` եթե կազմակերպությունում փոփոխություն է կատարվում ղեկավարության կազմում): 

26. Ռիսկերի գնահատման տեղեկագրերը պետք է լրացվեն համապատասխան միավորների կողմից: Յուրաքանչյուր ռիսկերի գնահատման տեղեկագրում պետք է նշվեն տվյալ միավորի բոլոր գործառույթները և գնահատումը պետք է իրականացված լինի ըստ ամեն գործառույթի: Գործառույթների ցանկը կարող է քննարկվել Բաժնի հետ:

27. Ներքին աուդիտի բաժինը չի կարող մասնակցել ռիսկերի տեղեկագրերի լրացմանը: 






կից ձև թիվ 2
	Ռիսկերի գնահատման տեղեկագիր
	
	
	

	1.  Ստորաբաժանման անվանումը:
	
	
	

	2. Ղեկավար
	
	
	

	3.  Ամսաթիվ
	
	(ստորոգրություն)
	( Ա.Ա.Հ.)

	
	
	
	

	N
	
	Գործառույթի և/կամ ենթահամակարգի նկարագիրը (1)
	Ռիսկի  նկարագիր (2)
	Ռիսկի առաջացման հավանականության գնահատական (3)
	Ռիսկի տեղի ունենալու հետևանքով ազդեցության գնահատական (4)

	1)
	
	
	
	
	

	2)
	
	
	
	
	

	3)
	
	
	
	
	

	4)
	
	
	
	
	

	…
	
	
	
	
	

	Միջին թվաբանական
	
	
	
	


28. Տեղեկագրում ռիսկերի գնահատականը տրվում է 1-ից 4 թվային մեծությամբ (1-ը համապատասխանում է ցածր ռիսկին, իսկ 4-ը՝ բարձր)։ Միավորի յուրաքանչյուր գործառույթ կամ ենթահամակարգ գնահատվում է երկու տեսանկյունից, ռիսկի առաջացման հավականականության և ռիսկի ազդեցության՝ նկարագրելով այդ գործառույթին կամ ենթահամակարգին յուրահատուկ ռիսկերը։ Յուրաքանչյուր ռիսկի համար հավանականությունը և ազդեցությունը գնահատելուց հետո հաշվարկվում է նաև միջին թվաբանական արժեքը:


29. Ներքին աուդիտի ստորաբաժանումը պետք է կիրառի ռիսկերի գնահատման չափորոշիչներ աուդիտի ենթակա ստորաբաժանումների կողմից ներկայացված ռիսկերի գնահատման տեղեկագրերում առկա գնահատականների վերագնահատման համար 
/կից ձև թիվ 3/:
կից ձև թիվ 3
	N
	Չափորոշիչի տեսակը
	Չափորոշիչը

	1.
	Նշանակալիություն
	Ներքին աուդիտի ստորաբաժանումը  սահմանում  է գործակից` ելնելով տվյալ միավորի աշխատանքների՝ կազմակերպության ռազմավարական ծրագրով նախատեսված նշանակությունից (դերից):

	2.
	Ֆինանսական  ազդեցություն
	Ներքին աուդիտի ստորաբաժանումը  սահմանում  է գործակից` ելնելով տվյալ միավորի աշխատանքների ձախողման ֆինանսական ազդեցությունից:

	3.
	Ստացված ֆինանսավորման չափ
	Ներքին աուդիտի ստորաբաժանումը  սահմանում  է գործակից` ելնելով տվյալ կազմակերպության նախահաշվում միավորի ֆինանսավորման չափից:

	4.
	Փոփոխությունների մակարդակ
	1) Կազմակերպչական գործոնները (աշխատակիցների թվաքանակի փոփոխման մակարդակը, կառուցվածքային փոփոխություններ, նոր ղեկավարների նշանակում և այլն), 

2) Նոր ծրագրերի, գործընթացների ներդնում, գործառույթների ստանձնում:

	5.
	Հայտնաբերված թերացումներ

	1) Կրկնվող թերությունների հայտնաբերում,

2) Կազմակերպության ղեկավարի կողմից նախորդ աուդիտի ընթացքում կատարած առաջարկությունների անտեսում,

3) Ռիսկի անտեղի մակարդակի ստանձնում միավորի ղեկավարի կողմից:

	6.
	Այլ մարմինների կողմից իրականացված ստուգումների արդյունքներ
	Ներքին աուդիտի ստորաբաժանումը  սահմանում  է գործակից` ելնելով այլ մարմինների ստուգման արդյունքների բնույթից (դրական, բացասական):

	7.
	Ստացված արձագանք
	Ներքին աուդիտի ստորաբաժանումը  սահմանում  է գործակից` ելնելով կազմակերպությունում տվյալ միավորի գործառույթների վերաբերյալ ստացված բողոքների, ահազանգների և երրորդ անձանցից ստացված տեղեկությունների քանակից և բնույթից: Յուրաքանչյուր բողոքի համար ավելացնելով 0.1 գործակից, իսկ խրախուսանքի համար պակասեցնելով 0.1 գործակցով

	8.
	Նախորդ տարվա ընտրանքի արդյունքներ
	1) Ներքին աուդիտի ստորաբաժանումը սահմանում է գործակից` ելնելով.

ա. 0.5- եթե միավորը նախորդ տարում ընդգրկվել է աուդիտի ընտրանքում.

բ. 1 – եթե միավորը ընդգրկվել է ընտրանքում ռազմավարական ծրագրի առաջին տարում սակայն չի ընդգրկվել նախորդ տարում.

գ. 1.5 – եթե  միավորը չի ընդգրկվել ռազմավարական ծրագրում:

	9.
	Կազմակերպության ղեկավարի որոշումով
	1) Ներքին աուդիտի ստորաբաժանումը սահմանում է գործակից 
            ա. 1 – եթե միավորը ընդգրկվել է ընտրանքում ռազմավարական ծրագրի առաջին տարում սակայն չի ընդգրկվել նախորդ տարում.           

            բ. 1.5 – եթե  միավորը չի ընդգրկվել ռազմավարական ծրագրում:


30. Լրացուցիչ առաջադրանք նախաձեռնելու համար անհրաժեշտ է փոփոխություն կատարել ներքին աուդիտի ռազմավարական և տարեկան ծրագրերում: Ներքին աուդիտի ռազմավարական և տարեկան ծրագրերի կազմման ընթացքում կարելի է նախատեսել ներքին աուդիտի իրականացման չնախատեսված դեպքեր, սակայն այդ դեպքերը չեն կարող գերազանցել ամբողջ առաջադրանքների իրականացման համար անհրաժեշտ ռեսուրսների 20 տոկոսը:
Գլուխ 5. Ռեսուրսների հաշվարկումը
31. Բաժնի պետը ռազմավարական և տարեկան պլանավորման իրականացումից անմիջապես հետո Նախարարին է ներկայացնում աուդիտի իրականացման համար անհրաժեշտ մարդկային և տեխնիկական ռեսուրսները: 

32. Ռեսուրսների պլանավորման ընթացքում անհրաժեշտ է նախատեսել նաև ներքին փորձագետների և խորհրդատուների ներգրավման հնարավորությունը և համաձայնեցնել Նախարարի հետ: 

Գլուխ 6. Վերլուծություններ և նախապատրաստական աշխատանքներ Առաջադրանքի պլանավորում
33. Ներքին աուդիտի իրականացման համար անհրաժեշտ է կատարել տեղեկատվության բազմակողմանի վերլուծություն, համադրում և ցուցանիշների դուրս բերում, այնուհետև պրոֆիլավորում: 

34. Բաժնի պետի և ներքին աուդիտորների համար ՀՀ օրենքով սահմանված կարգով պետք է հասանելի լինեն կազմակերպության գործունեության վերաբերյալ ամբողջ, այդ թվում` գաղտնի տեղեկատվությունը:
35. Ներքին աուդիտորներիը իրենց աշխատանքների կազմակերպման և արդյունավետ իրականացման նպատակով կարող են ստանալ մուտք դեպի կազմակերպությունում պահպանվող ամբողջ էլեկտրոնային բազաները, ինչպես նաև էլեկտրոնային տեղեկատվական համակարգեր: Հասանելիությունը ստանալու նպատակով Բաժնի պետը պետք է գրավոր դիմի համապատասխան ստորաբաժանման ղեկավարին: Այն տեղեկություններն, որոնց նկատմամբ հասանելիությունը թույլատրվում է միայն Նախարարի հրամանով կամ գրավոր թույլտվության համաձայն, ապա ներքին աուդիտի Բաժնի պետը կազմակերությունում սահմանված կարգով դիմում է Նախարարին և ներկայացնում ցանկ այն աուդիտորների, որոնք կարողեն օգտվել տվյալներից: Նշված անձանց հետ անհրաժեշտության դեպքում կարող է կնքվել օրենքով սահմանված պայմանագիր տեղեկատվությունը չբացահայտելու վերաբերյալ: 

36. Մուտքի ծածկագիրը և նշանաբառը պետք է տրվի ներքին աուդիտի Բաժնի այն աշխատակցին, որը զբաղվելու է այդ տեղետվական համակարգերով: Արգելվում է նշանաբառի և ծածկագրի փոխանցումը այլ անձանց կամ տեղեկատվությունը ոչ աուդիտորական նպատակներով օգտագործելը:
37. Բաժնի կողմից ստացվող տեղեկատվությունը պետք է ընդգրկի նաև Նախարարությունում վերլուծություն իրականացնող բոլոր ստորաբաժանումների վերլուծությունները և եզրահանգումները: Վերլուծության համար պետք է օգտագործվի նաև այն տեղեկատվությունը, որը ձեռք է բերվել կամ կազմվել է կազմակերպությունում իրականացված նախորդ տարիների աուդիտի առաջադրանքները: Տեղեկատովության հավաքագրումից և վերլուծությունից հետո ներքին աուդիտի ստորաբաժանումը պետք է նախանշի նաև իր ցուցիչները (սպասումները), որոնք պետք է օգտագործվեն գալիք աուդիտի ընթացքում: 
38. Վերլուծության արդյունքում բացահայտված շեղումների 15 տոկոսից ավելը համարվում է կազմակերպության համար էական և ճշտության ստուգման նպատակով Բաժինը պետք է պլանավորի իր աշխատանքները:
39. Առաջադրանքի պլանավորումը պետք է իրականացվի ամբողջ տարվա ընթացքում: Յուրաքանչյուր տեղեկատվության ուսումնասիրման արդյունքում ստացված սպասումների և հավաքագրված տեղեկատվության տարբերության հայտնաբերման դեպքում այն պետք է ընդգրկվի տվյալ ստորաբաժանման գալիք աուդիտի աշխատանքային ծրագրում ու նախատեսվի նաև կատարվելիք ընթացակարգերը: 
40. Տեղեկատվություն չներկայացնելու համար սահմանվում է  կարգապահական պատասխանատվություն:

41. Առաջադրանք սկսելու համար Բաժինը պետք է Նախարարին ներկայացնի ներքին աուդիտ սկսելու մասին հրամանի նախագիծը: Աուդիտի իրականացման հրամանը պետք է պարունակի աուդիտի նպատակը, իրականացման ժամկետները, աուդիտորների տվյալները: Հրամանում ներառում է հղումներ ներքին աուդիտի օրենսդրությանը և կանոնակարգին: Հրամանի հաստատումից հետո այն ներկայացվում է աուդիտի ենթակա ստորաբաժանում: Հրամանի հանձնումից հետո աուդիտը կարող է սկսվել հրամանի պատճեն աուդիտի ենթակա միավորին ուղարկելուց հետո 5 օրվա ընթացքում: 

42. Եթե Բաժինը հիմնավորում է, որ առանձին աուդիտի ենթակա միավորի ռիսկը կտրուկ բարձրացել է (չնախատեսված դեպքերում)` ապա Նախարարը կարող է որոշում կայացնել ներքին աուդիտ նախաձեռնելու վերաբերյալ և առանձին դեպքերում ներքին աուդիտը կարող է իրականացվել անմիջապես հրամանի ներկայացման պահից:

43. Եթե նշված ստորաբաժանումը ընդգրկված չի եղել ներքին աուդիտի ռազմավարական և տարեկան ծրագրերում, ապա առաջադրանքը իրականացվում է չնախատեսված դեպքերի համար սահմանված առաջադրանքի շրջանակներում: Այս պարագայում ներքին աուդիտի ռազմավարական և տարեկան ծրագրերում անհրաժեշտ չէ կատարել փոփոխություններ: Իսկ եթե ռազմավարական և տարեկան ծրագրերում չի ընդգրկվել չնախատեսված դեպքերի համար ներքին աուդիտի իրականացման հնարավորություն կամ այդ ժամկետների համար արդեն իրականացվել են ներքին աուդիտի առաջադրանք, ներքին աուդիտը պետք է իրականացվի չպլանավորված առաջադրանքի միջոցով համապատասխան փոփոխություններ կատարելով ներքին աուդիտի տվյալ տարվա ռազմավարական և տարեկան ծրագրերում:
Գլուխ 7. Ներքին աուդիտի աշխատանքներին փորձագետների կամ խորհրդատուների ներգրավումը
44. Ներքին աուդիտի աշխատանքային ռեսուրսների բավարար չլինելու պատճառով կամ նեղ մասնագիտական հարցերի գծով կարծիքի անհրաժեշտության ժամանակ Բաժնի աշխատանքներում կարող են ներգրավվել փորձագետներ կամ խորհրդատուներ: 

45. Տարեկան առնվազն 2 անգամ անհրաժեշտ է փորձագետների ներգրավումը և հնարավորության դեպքում ցանկալի է նախատեսել փորձագետների խրախուսման հնարավորություն: 

46. Բաժնի պետը պետք է ձեռնամուխ լինի կազմակերպությունում բարձր մասնագիտական պատրաստվածություն ունեցող մասնագետների ցանկի ստեղծմանը: Անհրաժեշտության դեպքում ցանկը կարող է հաստատվել Նախարարի կողմից առանձին հրամանով:  

47. Փորձագետի ներգրավման համար Բաժնի պետը միջնորդություն է ներկայացնում Նախարարին՝ նշված ցանկից փորձագետների ներգրավման նպատակով, կցելով ներգրավման անհրաժեշտությունը և հիմքերը: Ներքին աուդիտի աշխատանքներին ներգրավվող փորձագետը կամ խորհրդատուն պետք է անկախ լինի այն ստորաբաժանումից, որի աուդիտի աշխատանքներին է ընդգրկվում: Փորձագետ ներգրավելու վերաբերյալ Նախարարը կայացնում է որոշում, որտեղ հստակ պետք է նշվի վերջինիս պարտականությունները:

48. Փորձագետների ներգրավումը կատարվում է առանձին հրամանով, քանի որ դրանք կարողեն ավելի կարճ ժամանակով ներգրավվել, քան դա սահմանված է ներքին աուդիտի համար: Փորձագետների և խորհրդականների գործուղումները նույնպես պետք է առանձին հաշվառվեն: 

49. Փորձագետների կամ խորհրդականների կողմից տրամադրվող եզրակացության կառուցվածքը պետք է համապատասխանի ներքին աուդիտի մասնագիտական գործունեության ստանդարտներն: 
50. Փորձագետների կամ Խորհրդականների տրված եզրակացություններին հղումները կարող են արվել ներքին աուդիտի վերջնական հաշվետվությունում եթե նրանք տվել են իրենց համաձայնությունը: Համաձայնության բացակայության դեպքում եզրակացությունում արձանագրված հետևությունները և եզրահանգումները վերջնական հաշվետվությունում կարող են արտացոլվել միայն ներքին աուդիտորի անունից: Փորձագետների եզրակացություններում ամրագրված դրույթների պատասխանատուն փորձագետն է, իսկ խորհրդատուների եզրակացությունների համար պատասխանատու է Բաժնի պետը:
Գլուխ 8. Ներքին աուդիտի առաջադրանքի իրականացում
51. Ներքին աուդիտի առաջադրանքի իրականացման ընթացքում աուդիտի ենթակա ստորաբաժանումները պարտավոր են աջակցել ներքին աուդիտի աշխատանքներին.
ա) տրամադրի պահանջվող տեղեկատվություն,

բ) բացատրություններ ներկայացնի առանձին համակարգերի կամ գործառույթների վերաբերյալ,

գ) հայտարարություններ ներկայացնի պահանջվող մնացորդների կամ այլ տվյալների վերաբերյալ,

դ) ներքին աուդիտի գրավոր հարցումներին պատասխանել հստակ տրամադրելով անհրաժեշտ նյութերը,

ե) կազմակերպությունում սահմանված կարգով տրամադրել պահանջվող փաստաթղթերը,

զ) թույլատրել ներքին աուդիտի պահանջներից և նպատակներից ելնող գույքագրումները, անհրաժեշտության դեպքում կազմել հանձնաժողով գույքագրումն ստորաբաժանման ուժերով իրականացնելու համար,

է) թույլատրել ներքին աուդիտորների մուտքը դեպի փակ տարածքներ` կազմակերպությունում սահմանված կարգով:

52. Ներքին աուդիտորները առաջադրանքի իրականացման ընթացքում պարտավոր են.

ա) պահանջել միայն ներքին աուդիտի նպատակներից ելնող և անհրաժեշտ տեղեկատվություն, բացատրություններ, հայտարարություններ, փաստաթղթեր,
բ) գրավոր հարցումներ կատարել միայն ներքին աուդիտի առաջադրանքի շրջանակներից ելնող տվյալների համար,

գ) գույքագրումները իրականացնել միայն այն դեպքում երբ դա նախատեսված է ներքին աուդիտի իրականացման հրամանով կամ հիմնավոր կասկած կա աուդիտի ենթակա ստորաբաժանումում ակտիվների պակասնորդի (ավելցուկի) վերաբերյալ և միայն անհրաժեշտության դեպքում պահանջել կազմել հանձնաժողով գույքագրումն ստորաբաժանման կողմից իրականացնելու համար,

դ) սահմանել ներքին աուդիտի այն աշխատակիցներին, որոնք իրավունք կունենան մուտք գործել կազմակերպության փակ տարածքներ: Մուտքի թույլտվությունը պետք է նախատեսված լինի ներքին աուդիտի իրականացման հրամանով:

53. Բաժնի աշխատակիցները աուդիտի ենթակա ստորաբաժանումում կարող են իրականացնել միայն այն աշխատանքները, որոնք հնարավոր չէ իրականացնել այդ ստորաբաժանումից դուրս: Հաշվարկները, փաստաթղթերի ուսումնասիրությունները (բացառությամբ` գաղտնի փաստաթղթերի), համադրումները պետք է իրկանացվեն աուդիտի ստորաբաժանումից դուրս, որպեսզի Բաժինը չխոչընդոտի աուդիտի ենթակա ստորաբաժանման բնականոն աշխատանքները:
54. Առաջադրանքի իրականացման ընթացքում ներքին աուդիտորները իրենց ընթացակարգերը պետք է համաձայնեցնեն աուդիտի ենթակա միավորի հետ:

55. Ներքին աուդիտի աշխատանքների կազմակերպման խնդիրները պետք է լուծվեն առաջին հանդիպման ժամանակ, որը կազմակերպվում է աուդիտորական խմբի ղեկավարի և աուդիտի ենթկա միավորի հանդիպման ժամանակ: Ստորաբաժանման ղեկավարը պետք է նշանակի այն աշխատակիցներին, որոնք պետք է համագործակցեն աուդիտորների հետ և կազմակերպեն վերջիններիս աշխատանքը: Աշխատանքների կազմակերպումն ու աուդիտի ժամանակացույցը պետք է կազմված լինեն այնպես, որ համապատասխան աշխատակիցը մեկ անգամ պատասխանի աուդիտորների հարցերին, իսկ հիմնական պահանջվող տեղեկատվության ցանկը պետք է տրամադրվի մեկ անգամ: Աուդիտորների մտահոգությունները պետք է քննարկվեն մեկ կամ երկու անգամ: Լրացուցիչ տեղեկատվության և ընթացիկ պարզաբանման համար պետք է նշանակվեն լրացուցիչ օրեր, որոնք պետք է համաձայնեցվեն աուդիտի ենթարկվող միավորի ղեկավարի հետ: Աուդիտորները չպետք է անընդհատ զբաղեցնեն աուդիտի ենթակա միավորի աշխատակիցներին և իրնց հերթին չխոչընդոտեն աուդիտի ենթարկվող միավորի աշխատանքները:
Գլուխ 9. Ներքին աուդիտի շրջանակների սահմանափակումները և տվյալների հաղորդման սովորական շղթան և տվյալների հաղորդման սովորական շղթայից դուրս հաղորդումը
56. Բաժնի գործողությունների սահմանափակումը դա ներքին աուդիտի աշխատանքներին կամ կանոնակարգով նախատեսված ցանկացած գործողությունների իրականացման խոչընդոտումն է, ինչպես նաև ստորաբաժանումների կողմից կանոնակարգով նախատեսված գործողությունների չիրականացումը կամ անգործությունը, որը բերում է կամ կարող է բերել սահմանված ժամկետում ներքին աուդիտի չիրականացմանը, սխալ հավաստիացման տրամադրմանը կամ ծրագրերի սխալ իրականացմանը: Սահմանափակումները կարող են լինել ուղղակի կամ անուղակի: 

57. Ուղղակի սահմանափակումը վերաբերվում է ներքին աուդիտի գործառույթների իրականացման սահմանափակումներին (օրինակ` աուդիտի ընթացքում գույքագրման արգելում, փաստաթղթերի չտարամադրում): Իսկ անուղակի սահմանափակումը վերաբերվում է ներքին աուդիտի աշխատանքների իրականացման համար անհրաժեշտ պայմանների արգելափակմանը (օրինակ` տեղեկատվության դարաններին հասանելիության տրամադրուման ձգձքում, խափանումների չվերացում): 

58. Անուղակի սահմանափակումները չեն վերաբերվում աուդիտորական առաջադրանքի անմիջական իրականացմանը սակայն կարող են խափանել աուդիտի բնականոն աշխատանքների իրականացմանը: Օրինակ` ՏՏ համակարգերի հասանելիության խափանման ժամանակին չվերացումը, կամ գործուղման համար անհրաժեշտ վառելիքի, կամ տրանսպորտային միջոցի չտրամադրումը և այլն:

59. Սահմանափակումների առաջացման դեպքում Բաժնի պետը առաջնային տեղեկացում է ուղարկում սահմանափակում առաջացրած ստորաբաժանման ղեկավարին: Վերջինիս կողմից սահմանափակումը նույն օրը չվերացնելու դեպքում Բաժնի պետը 1 օրվա ընթացքում տեղեկացնում է Նախարարին: 

60. Աուդիտի ենթարկվող ստորաբաժանման ղեկավարի կողմից սահմանափակումը նույն օրը չվերացնելու դեպքում վերջինս ենթակա է պատասխանատվության: 
61. Ներքին աուդիտի կանոնակարգի պահանջների կատարման համար պատասխանատու են ներքին աուդիտի ենթակա ստորաբաժանումները` յուրաքանչյուրը իր մասով: Կանոնակարգով սահմանված գործողությունների և գործառույթների կատարման նկատմամբ հսկողությունն իրականացնում է Բաժնի պետը: Իսկ վերահսկողությունը` Նախարարը:

Գլուխ 10. Ներքին աուդիտի հետ կապված հաշվետվությունների կազմումը և տրամադրումը

62. Ներքին աուդիտի հետ կապված աշխատանքների վերաբերյալ Նախարարին և Կոմիտեին հաշվետվությունները տրամադրվում են աշխատանքների ավարտից հետո 10 աշխատանքային օրվա ընթացքում: Ներքին աուդիտի հաշվետվություններից կարող են օգտվել արտաքին աուդիտորները:

63. Միջանկյալ հաշվտվություններ կարող են ներկայացվել եթե ներքին աուդիտի իրականացման ընթացքում կամ վերլուծությունների և համադրումների իրականացման դեպքում ներքին աուդիտի ենթարկվող ստորաբաժանումում հայտնաբերվում են.

1) խարդախության նշաններ,

2) ակտիվների 20 տոկոսից ավելի պակասնորդ (ավելցուկ), 
3) եթե աուդիտի իրականացման ժամկետը ընթանում է դեկտեմբեր-հունվար ամիսներին` այսինքն տարին հատվում է,
4) եթե ներքին աուդիտի իրականացման ընդհանուր ժամկետը գերազանցում է 3 ամիսը,
5) եթե առանձին հարցեր պետք է ներկայացվեն այլ մարմինների (այդ թվում` քննչական), 
6) ներքին աուդիտի օրենսդրությամբ սահմանված կարգով ներքին աուդիտի ստորաբաժանումը ներքին աուդիտ է իրականացնում 500,0 մլն դրամ շրջանառությունը գերազանցող կազմակերպություններում, որտեղ աուդիտը իրականացվում է անընդհատ, 
7) այն դեպքերում, երբ վերջնական հաշվետվության մի մասը պետք է առանձնացվի:
Միջանկյալ հաշվետվությունը ներկայացվում է անհրաժեշտությունն առաջանալուն պես, սակայն եթե մինչև աուդիտի ավարտը մնում է ¾-ից պակաս (բացառությամբ 7-րդ ենթակետում նշված դեպքից) ապա նպատակահարմար չէ միջանկյալ հաշվետվության ներկայացումը, տվյալ դեպքում Բաժինը պետք է լրացուցիչ ռեսուրսներ ներգրավելու միջոցով արագ ավարտի ներքին աուդիտի առաջադրանքով նախատեսված աշխատանքները և ներկայացնի  արդեն վերջնական հաշվետվություն: 

64. Միջանկյալ հաշվետվությունները պետք է ներկայացվեն աուդիտի առաջադրանքի համար սահմանված ձևաչափով որտեղ նշվում է ներկայացման նպատակը: Միջանկյալ հաշվետվության ներկայացումը չի ազատում վերջնական հաշվետվության ներկայացման պարտավորությունից և վերջնական հաշվետվությունում ներառվում է միջանկյալ հաշվետվությմբ ներկայացված դրույթները, վերջինս կցվում է վերջնական հաշվետվությանը: 

65. Ներքին աուդիտի օրենսդրությամբ սահմանված կարգով ներքին աուդիտի ստորաբաժանումը ներքին աուդիտ է իրականացնում 500,0 մլն դրամ շրջանառությունը գերազանցող կազմակերպություններում, կամ այն միավորումներում, որտեղ աուդիտը իրականացվում է անընդհատ կամ ՀՀ օրենսդրությամբ սահմանված կարգով պետք է իրականացվի յուրաքանչյուր տարի  (օրինակ` ԾԻԳ-եր, Գնումների ործընթաց իրականացնող ստորաբաժանումներ և այլմ) ներքին աուդիտի վերջնական հաշվետվությունը ներկայացվում է տարեկան կտրվածքով` մինչև հաջորդ տարվա հունվարի 25-ը:

66. Բաժնի պետը պատասխանատու է Լիազոր մարմին ներկայացվող հաշվետվությունների և այլ տեղեկությունների ՀՀ ներքին աուդիտի օրենսդրությամբ սահմանված ժամկետներում և ձևաչափով ներկայացման համար: Եթե հաշվետվությունների ներկայացումը պայմանավորված է որևիցե ստորաբաժանման կողմից տեղեկատվութան ներկայացումից ապա ներքին աուդիտի ստորաբաժանման ղեկավարը պարտավոր է հաշվետվության կամ տեղեկատվության ներկայացման համար սահմանված ժամկետից 5 աշխատանքային օր առաջ գրավոր զգուշացնել կառուսվածքային կամ այլ ստորաբաժանման կամ հիմնարկի ղեկավարին կցելով պահանջվող տեղեկատվության ձևաչափը: Համապատասխան ստորաբաժանման ղեկավարը պարտավոր է 3 աշխատանքային օրվա ընթացքում ներկայացնել անհրաժեշտ տեղեկատվությունը:
Գլուխ 11. Վերստուգման գործընթաց
67. Վերստուգման գործընթացը մեկնարկում է ներքին աուդիտի Բաժնի աուդիտի հաշվետվության հաստատմամբ և ավարտվում է գործողությունների ծրագրով նախատեսված միջոցառումների կատարմամբ: Վերստուգման գործընթացի ընթացքում Բաժինը անընդհատ հսկողություն է իրականացնում գործողությունների ծրագրով նախատեսված միջոցառումների իրականացման նկատմամբ: 
68. Վերստուգման գործընթացի ճիշտ կազմակերպման և ռեսուրսների ճիշտ բաշխման նպատակով, գործողությունների ծրագրով նախատեսված միջոցառումների իրականացման համար հիմք է ծառայում թերությունների կարևորության աստիճանը, որը սահմանված է <<փոքր>>, <<միջին>> կամ <<հիմնական>>: Եթե թերության վերացման համար անհրաժեշտ է նախագծել և ներդնել նոր հսկողական համակարգ, ապա այդ թերությունը պետք է գնահատվի <<Հիմնական>> աստիճանի, իսկ եթե գործողության շտկման համար անհրաժեշտ է փոփոխություն կատարել գործող և ներդրված հսկողական համակարգում ապա այս թերությունը գնահատվում է <<Միջին>>: Եթե թերության վերացման համար անհրաժեշտ է փոփոխություն կատարել ներկայացված տվյալներում կամ հաշվետվությունում ապա այդպիսի թերությունը գնահատվում է որպես <<Փոքր>>:
69. <<Հիմնական>> և <<Միջին>> աստիճան ունցող թերությունների վերացման նկատմամբ ներքին աուդիտի Բաժինը պետք է իրականացնի շաբաթական հսկողություն, գործողության համար պատասխանատու անձը պետք է շաբաթական հաշվետվություն ներկայացնի ներքին աուդիտի Բաժին, նշելով իրականացված միջոցառումները և կատարված աստիճանը: 
70. Փոքր աստիճան ունեցող թերությունների վերացման համար նախատեսված միջոցառումների (գործողությունների) նկատման հսկողությունը պետք է իրականացվի թերությունների վերացման ժամկետի ավարտին: 
71. Յուրաքանչյուր ամսվա համար Բաժնի պետը Նախարարին ներկայացնում է հաշվետվություն շտկման գործողությունների կատարման ընթացքի վերաբերյալ, նշելով կատարված գործողությունների արդյունավետությունը և չիրականացման ռիսկը:

 72. Այն դեպքում երբ աուդիտի ենթարկված ստորաբաժանումը չի ներկայացնում հաշվետվություն Բաժնի պետը պետք է այդ մասին գրավոր զգուշացնի աուդիտի ենթարկված ստորաբաժանման ղեկավարին: Եթե երկու աշխատանքային օրվա ընթացքում հաշվետվությունը չի ներկայացվում ներքին աուդիտի բաժնի պետը այդ մասին հաղորդում է Նախարարին: 

73. Նախարարը խորհրդակցելով Կոմիտեի հետ կարող է ընդունել հետևյալ որոշումներից մեկը.

ա) նշանակել նոր աուդիտ պարզելու շտկման գործողությունների ընթացքը,

բ) հանձնարարական արձակել աուդիտի ենթարկված ստորաբաժանումում լիազոր ներկայացուցիչ նշանակելու վերաբերյալ,

գ) կախված արարքից կարգապահական պատասխանատության ենթարկել աուդիտի ենթարկված ստորաբաժանման ղեկավարին,

դ) ստանձնել գործողությունների ծրագրով նախատեսված միջոցառումների չկատարման ռիսկը, ինչի վերաբերյալ պետք է փոփոխություն կատարվի գործողությունների ծրագրում:

Վերը նշված որոշումների կատարման նկատմամբ ընթացիկ հսկողությունն իրականացնում է Բաժնի պետը:
74. Այն դեպքերում երբ շտկման գործողությունների ժամկետը ավարտվում է ներքին աուդիտի իրականացմանը հաջորդող տարում Բաժինը շտկման գործողությունների կատարման ընթացքի վերաբերյալ այդ տարվա տարեկան ծրագրում պետք է ներկայացնի տեղեկատվություն այդ պահին կատարված միջոցառումների մասին: Եթե հիմնական աստիճանի գործողությունների իրականացման արդյունքում կազմակերպությունում պետք է ներդրվի նոր հսկողական գործընթաց ապա դրա նախագծման և ներդրուման փուլերի ավարտից հետո Բաժինը նախատեսում է աուդիտորական առաջադրանք, որը պարունակում է հսկողական համակարգի նախագծի ըստ էության գնահատման թեստ: 

75. Բաժինը պետք է նախաձեռնի հայտնաբերված թերությունների նախադեպերի կանխման ուղղությամբ աշխատանքներ: Առաջադրանքի իրականացումից հետո և գործողությունների պլանի կազմումից հետո կազմվում է նշված խախտումների պրոֆիլավորում: Պրոֆիլը` կազմակերպության ղեկավարի կողմից ստորագրված այն փաստաթուղթն է, որը պետք է տարածվի կազմակերպության ներսում գործող միավորներին: Պրոֆիլում պետք է մանրամսն նկարագրվի կատարված խախտումը կամ հայտնաբերված թերությունը և հանձնարարական  տրվի նմանատիպ գործառույթներ իրականացնող ստորաբաժանումներին կամ այլ օգտագործողներին նման թերության կամ խախտման հայտնաբերման դեպքում դրա վերացման մասին: 

76. Պրոֆիլները պետք է կազմվի որոշակի ժամանակահատվածի համար: Պրոֆիլների կատարման նկատմամբ հսկողությունը պետք է իրականացնի Բաժինը: Պրոֆիլների ժամկետի ավարտից հետո կատարող ստորաբաժանումը 1 աշխատանքային օրվա ընթացքում պետք է ներկայացնի Պրոֆիլով նախատեսված և կատարված միջոցառումների վերաբերյալ հաշվետվություն: Այս հաշվետվությունը պետք է պարունակի մանրամասն տեղեկատվություն շեղումների կամ խախտումների բնույթի վերաբերյալ: Պրոֆիլների չկատարման համար սահմանվում է կարգապահական տուժ:
Գլուխ 12. Ներքին աուդիտի հետ կապված փաստաթղթերի կազմման և պահպանման առանձնահատկությունները
77. Ներքին աուդիտի իրականացման ընթացքում կազմվող աշխատանքային փաստաթղթը պետք է պարունակի` փաստաթուղթը կազմող անձի անունը, ազգանունը և կազմման ամսաթիվը, ինչպես նաև առաջադրանքի իրականացման նկատմամբ վերահսկում իրականացնող անձի անունը և վերահսկման ամսաթիվը:

78. Աշխատանքային փաստաթղթերի կազմման ընթացքում ներքին աուդիտորները պետք է շարադրեն ամբողջ իրականացված աշխատանքները նշելով նաև այնպիսի աշխատանքներ, որոնց իրականացման ընթացքում չի հայտնաբերվել թերություններ:
79. Ներքին աուդիտի իրականացման ընթացքում անհրաժեշտ է փաստաթղթավորել բոլոր փուլերը և քայլերը: Փաստաթղթավորվում է ինչպես ներքին աուդիտորների կողմից կազմվող փաստաթղթերը, այնպեսել ներքին աուդիտի իրականացման ընթացքում աուդիտի ենթարկվող ստորաբաժանումների կողմից տրամադրվող տեղեկատվությունը (տեղեկանքներ, բացատրություններ, հղումներ և այլն):  
80. Բոլոր ստորաբաժանումների կողմից ներքին աուդիտի Բաժնին տրամադրվող բոլոր փաստաթղթերը, տեղեկանքները, բացատրությունները, նկարագրերը և այլ փաստաթղթերը պետք է պարունակեն տեղեկատվություն այդ փաստաթուղթը կազմողի, կազմման վայրի, կազմման պատճառի վերաբերյալ, հաստատված լինի այն տրամադրող պաշտոնատար անձի կողմից և այլ անհրաժեշտ վավերապայմաններ:

81. Ներքին աուդիտի հիմնական և ընթացիկ փաստաթղթերի պահպանության համար պատասխանատվություն է կրում տվյալ առաջադրանքն իրականացնող աուդիտորը: 
82. Հիմնական փաթեթում պահպանման ենթակա փաստաթղթերում կատարված փոփոխությունները կամ դրանցում փոփոխությունների չկատարված լինելու մասին գրավոր տեղեկատվությունը կազմակերպության միավորների կողմից կազմակերպության ստորաբաժանումները յուրաքանչյուր կիսամյակ մինչև հաջորդող ամսվա 15-ը պետք է ներկայացնեն Բաժին:

83. Հիմնական փաթեթի փաստաթղթերը լինելով առաջադրանքի իրականացման համար անհրաժեշտ փաստաթղթեր ենթակա են պահպանման  մինչև 10 տարի, իսկ ընթացիկ փաթեթների փաստաթղթերը ենթակա են պահպանման  մինչև մինչև 5 տարի ժամկետով: 

84. Բաժնում պահպանվող փաստաթղթերից օգտվելու հիմնական իրավասությունը պատկանում է Նախարարին և նա կարող է հրաման արձակել առանձին անձանց թույլատրելու օգտվել ներքին աուդիտի Բաժնում պահպանվող թաստաթղթերից: 

85. Կոմիտեի անդամներին, կառուցվածքային ստորաբաժանումներին, այլ հիմնարկներին և կազմակերպություններին Բաժնում պահպանվող փաստաթղթերը տրամադրվում է բացառությամբ Նախարարի գրավոր թույլտվությամբ: 
86. Փաստտաթղթերից և տեղեկություններից օգտվելու համար դիմումի (կից ձև թիվ 4) ներկայացումից հետո, դիմումը բավարարելու հարցը քննարկվում է Կոմիտեի նիստում դիմումը ստանալուց հետո 5 օրվա ընթացքեւմ: Եթե Կոմիտեն որոշում է ընդունում փաստաթղթերը տրամադրելու վերաբերյալ, ապա փաստաթղթերին ծանոթացող պաշտոնատար անձինք պետք է նշում կատարեն փաստաթղթերի փաթեթում, ինչպես նաև ներկայացնեն հայտարարություն ` դրանք օգտագործելու միայն ծառայողական նպատակներով: Իսկ հայտարարությունը պետք է պահպանվի հիմնական փաթեթում փաստաթղթերի պահպանման համար սահմանված կարգով:
կից ձև թիվ 4
	ԴԻՄՈՒՄ

	Ներքին աուդիտի

87. Թույլատրվում է Բաժնի աշխատանքներում այլ փաթեթներ պահելու անհրաժեշտության դեպքում դրանք կազմել և յուրաքանչյուր փաթեթի համար սահմանվում է պահպանման ժամկետ այնպես ինչպես դա արվում է հիմնական և ընթացիկ փաստաթղթերի փաթեթների համար:

88. Եթե Անձնական տեղեկությունները չեն հանդիսանում առաջադրանքի իրականացման հիմքը կամ առարկան, ապա արգելվում է դրանք աշխատանքային փաստաթղթերում գրանցելը:
Գլուխ 13. Արտաքին աուդորնեի հետ ներքին աուդիտի ստորաբաժանման աշխատանքների կազմակերպումը

89. Բաժինը գնահատում է արտաքին աուդիտորների ընտրության կարգը և ներկայացվող չափանիշները, սահմանում է արտաքին աուդիտորների օժանդակության (ներքին աուդիտորների ներգրավվածության աստիճանը) կարգը, արտաքին աուդիտորների կողմից կազմված հաշվետվությունների գնահատումն՝ օրենքներին և այլ իրավական ակտերին համապատասխանությունն ապահովելու նպատակով:

90. Արտաքին աուդիտորների աշխատանքների համակարգումն իրականացվում է ներքին աուդիտի Բաժնի կողմից: Ներքին և արտաքին աուդիտորների պլանավորված աուդիտի գործողությունները պետք է համաձայնեցվեն` աշխատանքների կրկնությունից խուսափելու և աուդիտի ծածկույթը ապահովելու նպատակով: 
91. Յուրաքանչյուր տարվա համար արտաքին աուդիտորական ընկերությունները պետք է ներքին աուդիտի Բաժնին տրամադրեն իրենց աշխատանքային ծրագրում ընդգրկված և իրականացված աուդիտորական աշխատանքների շրջանակները, կիրառվելիք աուդիտորական թեստերը և այլ մանրամասներ, որի հիման վրա ներքին աուդիտորները պետք է պլանավորեն իրենց աշխատանքները և համակարգեն արտաքին աուդիտորների աշխատանքները:
Գլուխ 14. Արտաքին գնահատումներ
92. Ներքին աուդիտի կանոնակարգը հիմք է հանդիսանում ներքին աուդիտի արտաքին գնահատման համար: 
93. Բաժնի պետը գնահատում և վերագնահատում է կանոնակարգը, առաջարկում կանոնակարգի լրամշակված տարբերակը:

94. Բաժնի պետը Նախարարին և արտաքին գնահատման համար պետք է ներկայացնի կանոնակարգի գնահատման վերաբերյալ հաշվետվություն (կից ձև թիվ 5), որտեղ պետք է արտացոլվեն կանոնակարգի բոլոր պահանջները, դրանց կատարման համար պատասխանատուները, ինչպես նաև կատարման մասին տեղեկատվությունը:

 95. Կանոնակարգով նախատեսված գործառույթների չկատարված կամ թերի կատարված գործողությունների համար պատասխանատուները ներկայացնում են չկատարման կամ թերի կատարման պատճառները ըստ սահմանված ձևի:
կից ձև թիվ 5
	Կանոնակարգով                                                                                                     սահմանված գործառույթ
	Կատարման պատասխանատուն
	Կատարման վերաբերյալ նշում
	Չկատարման կամ մասնակի կատարման պատճառը և բացատրությունը

	
	
	
	


Ներքին աուդիտի որակի շարունակական և պարբերական գնահատումների համար կիրառվում են ստուգաթերթեր և հարցաշարեր:
Գլուխ 15. Ներքին աուդիտի ստորաբաժանման համագործակցությունը արտաքին ստուգում իրականացնող մարմիններին 

96. Բաժինը ՀՀ ներքին աուդիտի օրենսդրությամբ սահմանված կարգով պարտավոր է աջակցություն ցուցաբերել արտաքին ստուգող մարմիններին: 
97. Կազմակերպությունում ստուգման վերաբերյալ ստացվող տեղեկատվությունը պետք է ներկայացվի Բաժին: Բաժինը պետք է.

1) Կազմակերպի ստուգման նպատակներից ելնող տեղեկատվության հավաքագրումը և կանոնակարգումը: 

2) Ծանոթանա իրավիճակին և համեմատի իր մոտ պահպանվող տեղեկատվության հետ: 

98. Նախարարը կարող է հանձնարարել Բաժնին` մինչև ստուգման մեկնարկը, խորհրդատվական ծառայությունների շրջանակներում իրականացնի ստուգող մարմնի կողմից բարձրացված խնդիրների ուսումնասիրություն և ներկայացնի իրավիճակը:

99. Արտաքին ստուգող մարմինների կողմից ստուգման մեկնարկից սկսած Նախարարի հանձնարարությամբ ներքին աուդիտի Բաժինը կարող է սկսել խորհրդատվական աուդիտ ստուգող մարմիններին աջակցելու համար: Այս ծառայաությունների մատուցման ընթացքում Բաժինը Նախարարին պարբերաբար (նախընտրելի է ամենօրյա) ներկայացնում է ստուգման ընթացքի վերաբերյալ տեղեկատվություն:  

